
TOLOSALDEKO KOMUNIKAZIO TALDEA, SM-KO KIDEAK: 

Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

G aitasun askorekin jaiotzen gara, gehienak den-
borarekin deskubritzen baditugu ere. Gaitasu-
nak milaka, baina guztien gainetik, lehen egu-
netik errotuta, bizirik irauteko sena. Berezkoa
bada ere, beharra dagoenean funtzionatzen du
ondoen. Alarma pizten denean. Muturreko

egoeretan. 
Inurriak, adibidez, edozein motatako katas-

trofeen aurrean, antolatu egiten dira, eta, aha-
lik eta eraginkorrenak izateko, unean bertan
hartzen dituzte erabakiak; zer eta nola egin,
eta nork zein ardura hartu, bakoitzaren gaita-
sunen arabera. Inurrien lanarekin alderatu
ohi ditugu sarri gure lanak, neketsuak baina
emankorrak direnean. Ez kasualitatez.
Euren herria alarma egoeran dagoenetik,

katalanek ere elkarrekin egin behar izan dute
bidea, ezinbestean. Zenbat eta errepresio han-
diagoa, orduan eta herri erantzun indartsua-
goa. Eta, gorabeherak gorabehera, jakin dute
sarea sendotu eta antolatzen, eta egoerak es-
katzen duen tamainako erantzuna ematen, errepublikarantz
urratsak egiteko. Kataluniak erakutsi digu bat eginda soilik
egin dezakeela herri batek aurrera.
Euskal herritarrok urteetan erakutsi dugu gure herria,

gure hizkuntza, gure kultura eta gure helburuak bizirik man-

tendu eta elikatzeko sena. Bizirik atera gara, bai, baina
oraindik ez dakigu zertarako garen gai, benetan guztiok
bat egiten badugu, batzen gaituen horri heltzen badiogu.
Azken hilabeteotan arrazoi ugarik bildu gaituzte kalee-

tan eta hasi gara irudikatzen etorkizunean nahi dugun
herria. Mugimendu feministak deituta inoizko mobiliza-
ziorik jendetsuenak egin ditugu. Pentsio duinen alde mi-

laka eta milaka lagun atera gara kalera. Al-
tsasuko auziak beste hainbeste herritar
mobilizatu gaitu. Eta zerrenda luzea osatu
dezakegu aurten piztutako protesta eta al-
darrikapen arrakastatsuekin.
Zorionez, badirudi ziklo berri bat zabal-

tzera goazela. Eta herri gisa jarduteko ere-
mu, proiektu eta helburu komunak sor-
tzen ari dira, orain inoiz baino gehiago.
Euskaraldia dela bateko, ‘Demokrazia bai’
plataforma besteko, Gure Esku Dagoren
Herritarron Ituna egitasmoa, Eusko Ikas-
kuntzaren kongresua… Euskal Herrian zi-
klo berri horrek berarekin ekarri beharko

du egun ditugun arazo sozial eta politikoei bide emango
dien erabakia, gure herriaren etorkizunari buruzko era-
bakia, alegia.
Eta hori, edo elkarrekin lortuko dugu, edo ez da izango.

Daukaguna defendatzen jarraituko dugu. Bizirik irauteaz
gain, ordea, etorkizunean nahi dugun Euskal Herria ere
elkarrekin eraikitzen hastea dagokigu. Hori irudikatzeko
eguna izango da ekainaren 10a. Giza katean erakutsiko
dugu ez gaudela prest pauso bat bera ere atzera egiteko.
Milaka eta milaka garela erabaki nahi dugun herritarrak.
Geldiezinak. Etorkizun hobe bat nahi dugunak. Gure gai-
tasunean eta indarrean sinesten dugunak. Eta elkarri es-
kua ematen diogunean, sentituko dugu, alarmak jotzen
duenean elkarrekin jarduteko ez ezik, besteen alarmak

JONE AMONARRIZ
KOMUNIKAZIO

TEKNIKARIA 

Elkarrekin

Elkarrekin lortuko dugu, 
edo ez da izango. Daukaguna

defendatzen jarraituko dugu. Bizirik
irauteaz gain, ordea, etorkizunean 

nahi dugun Euskal Herria ere
elkarrekin eraikitzen hastea dagokigu 

Azaleko irudia: 
Rebeka Calvo

URTEKO HARPIDETZA KUOTA: 80 €

‘‘«UZTEAREN

ERABAKIA
MOMENTU

EGOKIAN HARTU
DUGU»

ENRIKKO RUBIÑOS REZOLA
MUSIKARIA

Vendetta taldea 2018ko bira bukatuta agurtuko da. Taldeko Enrikko Rubiños
bateria jotzailearen ustez, puntu gorenean dagoenean utziko dituzte

agertokiak. Hamar urte hauetan bost disko kaleratu dituzte.

Iñigo Terradillos

Vendetta taldeak martxoan jakinarazi
zuen 10 urteko ibilbidea eta gero ager-
tokiak utziko dituela. 2018ko bira bu-
katzerakoan emango du bukatutzat
bere ibilbidea. Data hori iritsi bitarte
kontzertuekin gozatzeko deia luzatu

du taldeak. Aretoetako biran daude
orain, buru-belarri, eta harrera oso
ona jasotzen ari direla dio Ibarrako En-
rikko Rubiños taldeko bateria jotzaile-
ak.
Gogorra izan al da Vendetta desegi-
teko erabakia?
Musikariak gara, zuzeneko musika-

riak gara gehienbat, eta zuzenekoak
uzteko erabakia gogorra da. Poztasu-
nez ere hartu dugu, horrek beste zer-
bait ere ekarriko duelako. Taldea oso
momentu onean dago eta erabakia
momentu egokian hartu dugula esan-
go nuke. 
Indartsu dagoen momentuan.

VENDETTA

Proiektua bizi-bizi dago, topera. Pena
puntua ere badu erabakiak. Naturalta-
sunez hartu dugun erabakia da, hala
ere. Taldekide bakoitzak badu beste
proiektu eta gai batzuetan sartzeko go-
goa edo grina. Erabakia artistikoa izan
da, ez bere osotasunean, baina bai
%80ean. Proiektu honek eman du
eman behar zuena eta bakoitzak badu
beste zerbait egiteko gogoa ere.
10 urteko ibilbideak asko eman du;
bost disko, arrakasta asko, mun-
duan zehar ibiltzeko aukera...
Ezin gara kexatu. Musika sortzen du-
zunean ez dakizu zein harrera izango
duzun. Gustuko duzun musika sor-
tzen duzu, baina ez dakizu horrek jen-
dearengan zein erantzun sortuko
duen. Vendettak geroz eta erantzun
hobea izan du eta beraz, oso pozik gau-
de proiektu honekin. 10 urte, bost dis-
ko... nahiko metodikoak izan gara.
Urte hauetako zerekin geratuko
zara?
Prozesu bakoitzak badu bere osotasun
hori. Niri estudioan grabatzea asko
gustatzen zait, disko berri bat aurkez-
tea ere bai, hori zuzenekoetan defen-
ditzea ere bai, areto txikietan jotzea
gustatzen zait, baita jaialdi handietan
ere... Gauza bakoitzetik oroitzapen po-
lita gordeko dut, zalantzari gabe.
Ameriketan izan zarete, Europako
herrialde askotan... Nola gogora-
tzen dituzu horiek, munduko txo-

ko desberdinetara joan eta zuen
musika eskaintzea, alegia?
Desberdina da Euskal Herrian edo Eu-
ropan jotzea, desberdina da Amerike-
tan edo Europan jotzea... Leku bakoi-
tzak badu bere xarma. Europan 60 ur-
teko pertsona bat kontzertua ikusten
eta gozatzen ikusi ahal duzu, Ameri-
ketan kontzertuetara joaten dira fut-
bol partida bat ikustera joango balira
bezala, hooliganmoduan, dena ema-
tera, ero moduan, eta Euskal Herrian
gure zaleak ditugu eta kontzertuek ge-
roz eta indar gehiago dute. Espainia
mailan ere desberdina da; gure kon-
tzertuetara joaten den jendea Euskal
Herrikoak baino helduagoa da.
Euskal Herrian zuen abesti asko
oso ezagunak dira, behin eta berriz
entzuten dira, udako abesti ere
izan dira batzuk...
Udako abestiak baino gehiago izan
dira, esango nuke. Oraindik ere zuze-
nekoetan segun eta zein abesti jotzen
dugun, kontzertua lehertu egiten da.
Abesti askorekin geratzen den zerbait
da, horrek zerbait esan nahiko du;
kanta askorekin gertatzen da, horiek
jo eta, bat-batean, plaza gora etortzen
da. Horrek poztasuna ematen du.
Nola gogoratzen duzu taldearen
hasiera?
Skalariak-eko azken etapa gogoratzen
dut, hori 2007an izan zen, eta gero eto-
rri zen Vendetta. Skalariak-en geun-

den Javi (Etxeberria) eta biak, eta Ja-
vik bazuen hori utzi eta beste zerbait
egiteko gogoa. Luisillo (Kalandraka)
ere hor zegoen, eta Ruben (Anton) eta
nirekin ere hitz egin zuen, eta aurrera
egitea pentsatu genuen. Javik izenak
pentsatuta zeuzkan, ordurako kanta
batzuk eginak zituen, eta beste ele-
mentu bat falta zitzaigun; ez genuen
tronpeta bakarrik utzi nahi, badira tal-
deak uzten dutenak, baina guri irudi-
tzen zitzaigun tronboia sartuta atal
horrek indarra hartuko zuela, eta Lui-
sillok Pello (Reparaz) ezagutzen zuen
Sakanatik, txarangetan jotzen zuela
eta... eta deitu egin genion. Froga egin
eta zuzenean bi kanta grabatu geni-
tuen Iruñeko bilduma batentzat. Hor
hasi zen. 
Eta honek etorkizuna izango zuela
ikusi zenuten...
Egia esan ez genekien, garbi geneukan
jarraitu nahi genuela eta bilduma hori
Iruñerriko talde batzuena zen, El daño
está hecho izena zuen, eta hortik hasi
ginen tabernetan jotzen, gaztetxean
eta abar. Pixkana-pixkana aurrera egi-
ten joan gara. Egia esan ez genekien
zer ekarriko zuen eta egia esan eran-
tzuna oso ona izan da.
Lehen diskoa 2009an atera zenu-
ten. Hor hasi al zineten sumatzen
egiten zenuenak oihartzun bat
eduki zezakeela?
Egia da bigarren edo hirugarren disko-

a004-007_ataria_Diseinua  2018/04/24  17:12  Página 2



06

ra arte ez dakizula benetan jendearen-
gana iritsi den ala ez. Lehen diskoare-
kin Txantreako Akelarre kulturgune-
an egin genuen kontzertu bat, eta ber-
tan Mariano Goñi zegoen, Gor
diskoetxeko nagusia, kontzertua ikusi
eta berak esan zigun grabatuko zigula
diskoa. Grabatu genuen eta atera zen,
baina jakin gabe zer ekarriko zuen,
hori ez dakizu. Lehen disko hori atera-
ta imajinatu ere ez nuen egiten honai-
no iritsiko ginenik. Bigarrena atera eta
ikusten duzu proiektua aurrera doala,
hirugarrena ere badatorrela... Hor
ikusten duzu pisua hartzen ari den
proiektu bat dela, eta orduan kontura-
tzen zara, baina bestela dena inertziaz
egiten duzu.
Vendettak zure bizitzako parte
handi bat suposatuko du, ezta?
Oso handia bai, denbora asko erama-
ten du. Denbora asko inbertitzen duzu
honetan, geroz eta gehiago. Ez baita
musika bakarrik; musika, diskoa, mer-
chandisinga, zuzenekoak, zuzenekoe-
tara joan, furgoneta, bidaiak.... gauza
asko daude. Gu ez gara kontzertuetara
iristen, jo eta listo, lan asko dago atze-
an. Dena antolatu behar da. 
Eta horri gehitu behar zaio partai-
de bakoitzaren bizia... 
Skalariak-en eszenatoki gainean zor-
tzi ginen eta pentsatu entseatzeko
nola ibiltzen ginen zortzi pertsonak lo-
tzeko...  Eromen bat zen. Orain bost
pertsonako taldearekin ere nahiko lan
izaten dugu. 
Zein momentutan dago Vendetta,
agurraz harago?
Nik uste orain gaudela puntu gorene-
an. Denbora guztian izan da gorako al-
dapa bat. Ez dugu inoiz sumatu eror-
tzen egon garenik. 
Eta zer esan dizuete taldea uzteko
erabakia plazaratu duzuenean?
Gehienek esan digute pena handia
eman diela, baina gauzak hasi bezala,
bukatzen dira eta ez dago inongo gau-
za arrarorik prozesu honetan, prozesu
natural bat izan da. Animoak eman
dizkigute eta abar, baina guk dena oso
ondo pentsatua geneukan. 
2018a kontzertuz kontzertu eman-
go duzue, zein harrera izaten ari
zarete?

erosten nuenean bere osotasunean
entzuten nuen, baita gaur egun ere.
Baina gazteek ez dute hori, galdu
dute. Singlemoduan funtzionatzen
duten kantak nahi dituzte mugikorre-
an. 
Zu diskoak erosi eta entzutekoa
zara, beraz.
Nik erosten ditut eta entzun, osorik.
Disko bat egiten duzunean, normale-
an, kanta bat bestearekin lotzen saia-
tzen zara, zerbaitengatik egongo dira
hamar kanta elkarrekin, pakete bate-
an... orri erreparatzea gustatzen zait.
Euskarriak aldatu direla, CDa hil-
zorian dago...
CDek oraintxe txoriak uxatzeko balio
dute, balkoietan. Guk orain dela hi-
ruzpalau urte erabaki genuen gure
musika doan eskainiko genuela, web-
gunean jartzen ditugu abestiak doan,
deskargatzeko. Egia esan beti izan da
panorama beltza, disko etxeena eta
disko fisikoen gaia, duela urte dezen-
tetik entzuten den zerbait da, baina
nik esango nuke orain azkenekoetan
dagoela. Gainera plataforma digital
batzuk daude oso soinu kalitate one-
koak, Spotify edo Deezer eta horrela-
koak. Dena oso kuota eroso baten tru-
ke ematen dute, nahi adina musika
entzun ahal duzu... Betiko disko fisiko
horiek erromantikoentzat dira. 
Zuzenekoak dira ogibidea atera-
tzeko bidea.
Zuzenekoengatik egin genezake au-
rrera, badaude egile eskubideak dire-
lakoak ere, baina, batez ere, zuzeneko-
ek ematen digute dirua. Oraintxe ber-
tan taldea zuzenekoetatik bizi da,
bestela Rolling Stones edo AC/DC be-

Aretoetako kontzertuetan gaude orain
eta ohiko kontzertuak baino pixka bat
luzeagoak dira, tartean akustiko bat
sartzen dugu... Jaialdi batera erama-
tea zaila den formatua da. Aretoetan
detaile txiki horiek guztiak zaintzea
gustatzen zaigu. Urtarrilean edo eto-
rriko da benetako agur kontzertua eta
hori bai izango dela kontzertu berezia;
handia. Oraindik lotzen ari gara guz-
tia, baina potentea izango da, ziur. 
Diskoak grabatzearena asko alda-
tu al da urte hauetan?
Grabazio prozesua nik egin ditudan
disko guztietan oso antzekoa izan da.
Desberdina izan zen Skalariak-en az-
kena, zuzenekoa zelako, Bartzelonan,
soinua eta irudia hartu behar zen kon-
tuan. Hori desberdinagoa izan zen,
baina bestelakoan kontzertuak tekni-
koki antzekoak izaten dira. Behar
bada aldaketa da ekipoetan, agertoki-
ko tresnerian... eta horretan egon da
aldea, hobetu dugu. Zuzenekoak orain
ikusgarriagoak dira. Hemen dauden
soinu eta argi enpresek inbertsio han-
diak egin dituzte, material berria bila-
tzen ari dira denbora guztian... ikus-
ten da dezente hobetu dela. 
Kontzertuetan eman da aldea, bai-
na baita musika entzuteko mo-
duan ere. Diskoak bere horretan
desagertzear daude...
Asko aldatu da hori, eta esango nuke,
gazte jendeak batik bat, jada ez dauka-
la diskoaren kontzeptua, kantuak
ditu. Mugikorrean kantuak ditu eta
listo. Guk diskoa atera, 10-12 kanture-
kin, eta jendearengana hiruzpalau
iristen ziren. Jendeak ez dauka disko
kontzeptu hori. Nire garaian disko bat

VENDETTA

IBARRA
KULTURA

www.ataria.eus . 107.6 fm
2018ko apirilaren 27a

IBARRA
KULTURA

zalako taldeak ez ziren errepidean
egongo. 
Ikusten al duzu zure burua adin
batekin errepidean?
Musikaria naiz eta jotzen jarraituko
dudala oso argi daukat, ez dakitena da
erritmo edo intentsitate berarekin
izango den. Momentuz indarra daukat
jotzeko eta biratan jarraitzeko, gero
ikusiko dugu. Arlo desberdinak ere ba-
daude, gure zirkuitua nahiko kañeroa
da, gauetan jotzen dugu, astebururo,
kilometro asko egiten ditugu... 
Erritmo bizia...
Dena kontrolatu behar duzu, esatera-
ko aretoetan egiten ari garen bira ho-
netan sarrerak nola doazen eta abar
begiratu behar da. Egia da horretarako
bulego bat ere badugula eta hori egi-
ten dutela. Areto guztietan ekipamen-
du teknikoa ere ez da berdina eta ho-
rregatik gure teknikariek joan behar
dute, ikusi, antolatu, erabaki behar
dugu jo ala ez jo... 
Gogorra.
Gogorra eta polita, oso polita da lanbi-
de hau.
Etxekoek nola hartu dute etetea?
Penaz. Andreak esan zidan uste zuena
baina pena handiagoz hartu duela be-
rria. Berak karga handia du, ni etxean
ez nagoenean etxeko erritmoa erama-
ten du eta hiru seme-alaba ditugu. 
Eta seme-alabek?
Semeak zaharragoak dira eta penaz
hartu dute. Gustuko dute eta orain
kontzertu guztietara etorri nahi dutela
esaten didate. Asko gustatzen zaie.
Txikiak 7 urte ditu eta beste gauza ba-
tzuk nahi ditu, txikia da oraindik. 

Musikari izatera animatzen ditu-
zu?
Nahi dutena egin dezatela. Egia da
musika ikastea kultura dela. Horreta-
ra bultzatu ditut pixka bat, zaharrenek
pixka bat gehiago hartu dute txikiak
baino. Orain ari da horretan. Zaharre-
nak baxua jotzen du taldea batean,
zerbait geratu zaiola ematen du, baina
ez ditugu ezertara behartzen.
Skalariak eta Vendetta aipatu ditu-
gu, baina talde gehiagotan ere ari-
tu zara, beti ska doinuen ingu-
ruan?
Talde profesionaletan, nolabait esate-
ko bai, Skalariak eta Vendetta ska tal-
deak dira. Beste estilo batzuetako tal-
deetan ere aritu naiz, rocka edo heav-
ya landuz. Blues talde bat izan nuen

Cesar Roka eta Iban Alzaterekin; Do-
nostiako folk proiektu bat ere badugu,
nahiz eta orain geldirik dugun; orain
bluesaren munduan dabilen Iker Piri-
sekin metal talde bat osatu genuen...
Entseguetan geratu ziren proiektu ba-
tzuk, beste batzuk aurrera egin zu-
ten...
Eta musika irakasle ere bazara,
ezta? 
Udal musika eskola askotan eta herri

askotan ibili eta gero, nire eskola pro-
pioa irekitzea erabaki nuen, eta iraile-
an hasi nintzen. Ibarran ireki nuen,
Tarukutraku. Oso gustura nabil, ikasle
asko ditut, ikasteko gogoekin, garran-
tzitsuena dena, etxetik gertu egiten
dut lan... Bateriara lotuta dago, batez
ere.
Zuk, zergatik aukeratu zenuen ba-
teria?
Oso argi izan dut beti, ez dakit zerga-
tik, nire aita akordeoilaria da, teklatua
jotzen du... eta bateria ez dut inoiz
etxean eduki. Perkusio klasikoko ka-
rrera egina daukat eta bateriako klase-
ak jaso ditut, asko. Perkusioak lan
asko ematen du ikasteko. Tronpetista
batek tronpeta joko du, ikasiko du eta
horretan ariko da, baina perkusionis-
ta batek instrumentu pila bat jo behar
ditu eta instrumentu bakoitzak bere
teknika dauka. Ni erosoen baterian
nago.
Eskoletan ere aritzen zara ikasta-
roak ematen. 
Tolosako Laskorain ikastolan eta Iba-
rrako Uzturpe ikastolan aritzen naiz.
Eguerdietan batukadako klaseak
ematen ditut, 10 umeko taldeak dira
eta eromena izaten da. Lan polita da. 
2018ko bira bukatzerakoan zer?
Auskalo, baina pare bat proiektu ditut
buruan eta bat nahiko aurreratua
dago. Diskoa grabatzekotan gaude
epe laburrean. Udara honetarako zer-
bait esango dugu eta diskoa Durango-
ko Azokarako egon daiteke. Giro bere-
ko jendea elkartu gara eta estiloa ska
kutsukoa izango da, bere berezitasu-
nekin, noski.

«Gauzak hasi bezala, bukatzen
dira eta ez dago inongo gauza
arrarorik prozesu honetan,
prozesu natural bat izan da»

«Gogorra eta polita, oso 
polita da lanbide hau»

CanSat lehiaketa, edo
bizitzarako ikasgai sorta

Itzea Urkizu Arsuaga

Z ientzia eta teknologia uztartzen
dituzte CanSat lehiaketek eta,

freskagarri poto baten tamaina eta pi-
suaren mugetan, bi egiteko bete behar
izaten dituzte parte hartzaileek: gailu
elektromekaniko bat diseinatzea eta
berau eraikitzea. Tolosako Laskorain
ikastolako taldetxo bat estreinakoz ari
da CanSat lehiaketak prestatzen, eta
joan den apirilaren 21ean I. CanSat
Euskadi lehiaketan parte hartu zuten. 
Beste bi ikastetxerekin batera, Be-

rrozin (Araba) elkartu ziren norbere
proiektuak martxan jartzeko, eta lehia
kutsurik gabe aritu ziren. Datorren
maiatzaren 4tik 6ra, ordea, Zaragozan
(Espainia) izango da Laskoraingo tal-
dea, Espainiako txapelketan, eta
proiektu bera aurkeztuko dute: «Dis-
positibo elektroniko bat eraikitzea da
gakoa eta, irrati uhin bidez, lurrarekin
harremanetan izango dugu. Tenpera-
tura eta presioa atmosferatik neurtzen

Laskorain ikastolako hiru ikaslek
ikasturte osoa daramate lanean,
dispositibo elektroniko bat
eraiki eta harekin lehiatzeko

ditugu eta, gero, lan talde bakoitzak
aparteko egiteko bat izango du», azal-
du du Ander Lorente Laskoraingo ira-
kasleak. 
Beren kasuan, oinarrizko proiek-

tuari suziri bat gehitzea izango da
aparteko lana, eta baldintza klimato-
logikoen menpe izango direla zehaztu
du Lorentek: «Antolakuntzak gure sa-
telitea atmosferara bidaltzen du eta,
kilometro bateko altuerara iritsitako-
an, gure asmoa da suziri bat jaurtitzea,
seinale moduan. Joan den asteburuan
ezin izan genuen egin, haize handia
zebilelako; ea Zaragozan egiterik du-
gun».

Eskolaz kanpo, eta gustura
Laskoraingo gaztetxoek ikasturte osoa
daramate CanSat lehiaketa presta-
tzen. DBHko 3. mailako bi ikasle eta
Batxilergoko 1. mailako ikasle bat ari
dira, eta hiru irakasleren laguntza iza-
ten dute: «Kurtso hasieran galdeketa
txiki bat egin genuen, eta hiru ikasle
horiek animatu ziren», azaldu du Lo-
rentek.
Horrela, CanSat lehiaketa presta-

tzea eskola orduez aparteko lana izan
da, erabat, bai ikasle, bai irakasleen-

107.6 fm . www.ataria.eus 
2018ko apirilaren 27a

TOLOSA
TEKNOLOGIA

tzat, eta badirudi horrek lanerako gri-
na areagotu baino ez diela egin, guz-
tiei: «Ordu libreak aprobetxatuz, arra-
tsalde askotan osatutako proiektua
izan da. Ikasleak erabat engantxatuta
ikusi ditut eta, egia esan, gozamena
izan da». 
Etorkizunera begira lagun diezaie-

ken proiektua izan liteke, CanSat-
ekoa, ikasle horientzat, baina, Ander
Lorentek, balizko ogibideez harago
ikusten du proiektuaren indarra:
«Adar asko ukitzen ditu proiektuak:
elektronika, mekanika, telekomuni-
kazioa, joskintza,... Lan asko eta oso
desberdinak egin behar izan dituzte,
eta jende askori laguntza eskatu behar
izan diote. Ikasketetarako, lanerako
eta bizitzarako oso baliagarria izango
zaiela uste dut». 
Datorren maiatzaren 4tik 6ra, Tolo-

sako Laskorain ikastolako taldetxoak
beste 13 lehiakide izango ditu, Espai-
niako CanSat Txapelketan: «Gainera-
ko taldeak esperientziadunak izango
dira, aurrez hainbat txapelketatan
parte hartutakoak. Guk gure aukera
baliatuko dugu, baina gure lehen aldia
izango denaren jakitun, eta arerio se-
rioak izango direla pentsatuz». 
Lehiaketa guztietan bezala, CanSat

lehiaketetan ere epaimahai baten
esku egon ohi da azken erabakia, eta bi
egiteko baloratu behar izaten dituzte:
talde guztiek egin beharreko oinarriz-
ko lana, batetik, eta gainerako ezauga-
rriak, bestetik. Horrela, proiektuaren
originaltasuna, funtzionamendua eta,
batez ere, aurretik egindako lan guztia
epaitzen dute. Paperean nahiz ahoz,
garatutako proiektuaren berri eman
behar izaten zaie epaimahaikideei eta,
Ander Lorentek azaldu duenez, «indar
handia ematen diete ukitutako puntu
guztiei». 
Helburu nagusitzat garaipenik ez

duten arren, Zaragozako hitzorduan
irabazle suertatuko balira, Laskorain
ikastolako taldeak sarbidea eskuratu-
ko luke, Europako CanSat Txapelke-
tan parte hartzeko. 
Taldeak, ordea, argi du saririk one-

na ikasturte osoko bidea izan dela, eta
egitasmoa errepikatzeko gogoz dira
irakasleak: «Esperientzia oso-oso posi-
tiboa izan da, eta irakasleok indartsu
gaude berriro ere antzeko zerbait an-
tolatzeko. Ikasleen erantzuna beharko
genuke, eta eurek aginduko dute». 

Oinarrizko proiektuari suziri baten jaurtitzea gehitu dio talde tolosarrak. LASKORAIN IKASTOLA

ESKUZ

Perurena-Tolosa
Aburuza-Aburuza

IKAZTEGIETA
Ostirala, 18:30
Altuna-Unanue
Lacarra-Otaegi-Jauregi
Irastortza-Olano-Rementeria
Goitia-Elola 
Saralegi-Munduate
Goikoetxea-Alustiza
Agirrezabala-Zubillaga
Arruabarrena-Eskisabel-Agirrezabala
Otegi-Aizpurua
Husein-Fresnera

IBARRA
Larunbata, 16:00
Lopetegi-Lanzeta
Sanchez-Ayestaran
Imaz-Odriozola
Estevez-Karrera
Oñate-Galarraga
Caminos-Azkarate-Zubeldia-Gartzia
Alvarez-Baleztena
Goñi-Gorostidi
Zufiria-Odriozola
Olano-Olaetxea-Olaetxea

ALEBINAK
ALKIZA
Ostirala, 18:30
Gorostiaga-Ruiz
Lasarte-Zubillaga-Bereau 
Goikoetxea-Agirre-Jauregi
Borratxero-Itxaso-Jimenez

BENJAMINAK B
BERROBI
Ostirala, 18:30
Goñi-Galartza 
Karrera-Artola
Zabala-Maiza
Aseginolaza-Mintegi
Elduaien-Gorostidi 
Val-Elola
Zuriarrain-Lasa-Domintxin 
Azpilikueta-Mendia

VILLABONA
Ostirala, 17:30
Gorostiaga-Ruiz
Iraola-Navarro
Garmendia-Herrero-Sagarna 
Yurrita-Artola-Gartzia 
Plaza-Zufiria 
Irastortza-Telletxea-Agirre
Figeroa-Zabala-Ardanaz
Tejeria-Tejeria
Dieguez-Larrarte 
Saizar-Ugartemendia-Bercianos
Renegro-Gabarain 
Gartzia-Ormazabal-Arsuaga

ANOETA
Larunbata, 11:15
Iparragirre-Ormaetxea
Vicente-Vicente
Aizpurua-Aranalde
Arruabarrena-Altuna 
Tolosa-Aseginolaza
Gorriti-Larrauri
Esnal-Erro
Etxeberria-Juantorena
Oruezabal-Lertxundi-Urdapilleta
Iruretagoiena-Zabala
Aranburu-Urkola
Lanzeta-Aburuza

BENJAMINAK A
ALBIZTUR
Ostirala, 18:30
Arandia-Elola 
Gonzalez-Erro
Begiristain-De Dios
Belauntzaran-Tolosa 
Mujika-Olasagasti
Cestau-Iraola-Zubillaga
Zubia-Agirre
Garmendia-Hernandez-Lasarte

Lanzeta-Segurola
Loidi-Lobo-Otxandorena
Astrain-Iturrioz
Iturralde-Arrillaga
Goikoetxea-Iglesias
Larrauri-Roteta

BIDANIA-GOIATZ
Ostirala, 18:30
Dorronsoro-Altuna
Malkorra-Ugartemendia-Yeregi
Cestau-Aristeta
Arrospide-Urruzola
Castro-Tolosa
Zubizarreta-Artola
Aranburu-Aranburu
Leunda-Mendizabal-Pascual
Gibelalde-Tejeria
Garaikoetxea-Collado

PALAZ

ALEBINAK
ALTZO
Ostirala, 18:30
Polo-Sarasola
Urkola-Aranburu
Tejeria-Zubillaga
Imaz-Beobide

INFANTILAK
ALTZO
Ostirala, 18:30
Zubizarreta-Faz
Izagirre-Sarasola
Ugartemendia-Agirre
Maiz-Arrieta

Hala ere, izango da aurpegi txarrik.
Eta ahalegina egingo duzu laburpena
erdaraz egiten. Ulertu dutenen kalte-
rako, denbora galerako.
Esfortzua egiten nekatuta gaude,

adinarekin nekatuago. Bizitza osoa
daramagu esfortzua egiten. Bi hiz-
kuntzak ulertzen ditugunok esfortzua
egiten, bakarra ulertuta inongo esfor-
tzurik egiteko prest ez dagoenaren-
tzat. Gainera, ikusi dugu
esfortzu hori zein esker
txarrekoa izan den. Base-
rrian hazitako gure au-
rrekoengan ikusi ere.
Euskaraz bikain egin, er-
daraz nola hala defendi-
tu, behar zenean hitz egi-
ten saiatu eta, ez gutxi-
tan, ordainetan beren
bizkar barre eginda or-
daindu ere.
Denok ditugu gure

mugak. Baita nik ere ipa-
rraldekoen bi hizkuntzetako bat edo
ingelesa hobeto ez jakiteagatik, etab.
Eta horretxegatik ez naiz egokia kos-
taldeko herriren bateko turismo bule-
goan lan egiteko eta turistei harrera
egiteko. Eta hemen ere, euskara ez da-
kienak, zerbait galtzen du. Hori asu-
mitu beharra dauka. Beste edozein to-
kitan bezala bertako hizkuntza ez da-
kigunean. Nahiz eta orain arte ez
iruditu (zer interesa dute ba bertsola-
ritzak, euskal literaturak, euskal abes-
tiek, komunikabideek, etab); bada ga-
raia, batzuei nekea nabaritzen hasi

zaigun honetan, euskara ez dakitenak
jabe daitezen zerbait galtzen ari direla.
Interesantea izan daitekeen zerbait. 
Jende arteko bileretan euskaraz

hitz egiten hasi orduko atentzio deiak
ez dira hain aspaldikoak; edukazio
txarraren aipamenak ere ez. Eta ez gu-
txitan, arrazoi txar horiekin bete izan
dugu gure konplexuen zakua. Beste
paraje batzuetan, ustezko edukazio

txar hori izan da beste lor-
penetara iristeko alda-
mioa asentatu duten lur
sendoa. Katalanei errepa-
ratu bestela. 
Zorionez, ezagutzak

eta ulermen mailak gora
egin ahala, errazagoa da
euskararen aukera egitea
jende aurrean hitz egite-
rakoan. Eta noizbehinka,
poz txikiren bat ere jaso-
tzen da, erdaraz hasitako
jarduna, azkenerako

gehiena euskaraz egiten bukatu izan
delako. Edo gure uste okerrean ulertu
behar ez zuen hark gure mezuan
gehientsuena jaso duela ikusten duzu-
nean.
Animo beraz. Jende aurrean aritu

behar duzuenean, tartean ezezagunak
egonagatik, lasai egin euskaraz, natu-
ral-natural. Gazteagoen kasuan, hala-
ko beldurrik baduzue, konplexurik
gabe aritzeko gomendatuko nizueke.
Alferrikako esfortzurik ez duzue egin
beharko. Eta hemendik urte batzueta-
ra, ez duzue horren nekerik izango.

XABIER TELLERIA
EUSKALTZALEA

Jalgi hadi erdal plazara

Jende arteko bileretan
euskaraz hitz egiten hasi
orduko atentzio deiak ez

dira hain aspaldikoak;
edukazio txarraren

aipamenak ere ez. Eta ez
gutxitan, arrazoi txar

horiekin bete izan dugu
gure konplexuen zakua

I ritsi da batzar eguna. Beste
behin, arratsalde onak euskaraz
eta gainerakoa gazteleraz. En-
tzutea bakarrik denean, arazo-
rik ez; ulertzen dugu. Baina nor-
berak zerbait esan behar duene-

an, denen aurrean, nola hasi...
euskaraz edo...
Egia esan, urteetan aurrera egin

ahala, arazoa txikiagoa iruditzen zait.
Arrazoiez kargatzearekin batera, kon-
bentzimenduan gora egitearekin.
Gero eta kalkulu gutxiago egiten dugu:
gehienak ote gara euskaldunak? Zen-
batek ez ote du zipitzik ulertuko? ...
Eta sano-sano euskaraz hasten zara. 
Baina ez nolanahi. Esfortzua egiten

duzu, gainera. Izan ere, euskaraz eta
gazteleraz ulertzen dugunok, ohituta
gaude esfortzua egiten uler gaitzaten.
Horregatik jo izan dugu hainbestetan
erdarara. Eta esfortzua egiten duzu hi-
tzak aukeratzen, erdaratik erraz uler-
tzeko hitzak erabiltzen, sinonimoak....

Bost urte ditu Tolosaldeko Stop Kaleratzeak taldeak. Zorionez ez dute
muturreko kasurik izan, baina behin baino gehiagotan joan behar izan 

dira banketxeetara, presionatu eta kaltetuei irtenbide bat ematera 
behartzeko. Hamabost egunez behin biltzen dira Tolosan.

Rebeka Calvo

K aleratzeen aurkako he-
rri mugimendua da
Stop Kaleratzeak plata-
forma. Alderdi eta poli-
tikariek arazoari hel-
tzen ez ziotela eta, hi-
tzez harago, benetako
irtenbide bat bilatzeko

prest ez zeudela ikusita sortu ziren.
2011n eratu zituzten lehenak, M15 mu-
gimenduaren ondotik, eta herriz herri
zabaldu ziren. Tolosaldean ere badago
Stop Kaleratzeak plataforma. 2011n
hasi ziren hitz egiten, baina 2013an bo-
robildu zuten proposamena, eta ordu-
tik ari dira lanean. Bost urte dira beraz,
kaleratzeen eta etxebizitzen inguruan
ematen diren injustiziei aurre egiten

dietela. Ez dira asko, «tamalez», diote,
baina guztia ematen dute. Mikel, Ma-
rijo, Ruben, Aran, Iñaki eta Cayetano
dira taldeko kideetako batzuk, ez ba-
karrak, eta azkenaldian 15 egunez
behin biltzen dira, astelehenetan.
19:30ean elkartzen dira Abastos erai-
kinean duten lokalean eta ateak zaba-
lik dituztela nabarmendu dute elka-
rrizketan behin eta berriz. «Jendea
etorri dadila, ez bakarrik informazio
bila edo laguntza bila, baita lanera ere.
Gaiak indarra galdu badu ere kalera-
tzeak egon badaude eta laguntza be-
har dugu», esan du Mikelek. 

Urte hauetan bederatzi bat kasu
eraman dituzte. «Informazio asko
eman dugu, batez ere, IRPHaren ga-
raian, orduan deiak etengabeak ziren,
baina benetan gure negoziaketa eta

esku hartze zuzena behar izan duten
kasuak zazpi bat izan dira», azaldu du
Rubenek.

Tolosa, Ibarra, Anoeta, Belauntza...
uste baino herri gehiagotan eman dira
arazoak. Tolosaldeko Stop Kaleratze-
ak plataformako kideek behin baino
gehiagotan joan behar izan dute ban-
ketxe batera hipoteka edo alokairua
ordaindu ezin dezaketen horiei lagun-
du eta banketxearekin negoziatzera.
«Azken kasuetako batean banketxean
ia lau orduz egon ginen. Hara joan eta
arazoari irtenbide bat eman arte han-
dik ez ginela mugituko esan genien.
Gutariko hiru eta kaltetua bera izan gi-
nen han. Tentsioa egon zen, baina az-
kenean lortu genuen», gogoratu du
Mikelek. «Pertsona horren kasua ez
zen ordukoa, denbora asko zihoan

107.6 fm . www.ataria.eus 
2018ko apirilaren 27a

TOLOSALDEA
GIZARTEA

Nafarroako Antsoainen bere buruaz beste egindako Miren Peñaren heriotza salatu zuten Tolosan, Stop Kaleratzeak plataformako kideek. ITZEA URKIZU

a014-019_ataria_Diseinua  2018/04/25  10:07  Página 2



16

arazoarekin bueltaka. Urteak ziren
kuota ez ordaintzeagatik zorra zuela
banketxearekin eta abar. Ezin zuen hi-
poteka ordaindu eta bankuak ez zion
irtenbiderik eman nahi, adin txikiko
bat ere tartean zegoen... Banketxea
akordio bat sinatzera behartu genuen,
negoziatu eta irtenbide bat bilatuko
zutela adostu zuten. Luze jo zuen, bai-
na lortu genuen», esan du Cayetanok.
Une honetan ere kasu bat dute mahai
gainean eta banketxearekin negozia-
tzen ari direla esan dute. Kaltetuetako
asko emakumeak direla ere nabar-
mendu dute. «Banaketa kasuetan adi-
bidez emakume asko hipoteka ordain-
du ezinik geratzen dira. Gizartean lan-
bide prekarioenak dituztenak ere
emakumeak dira, eta horrek badu era-
gina», esan du Marijok.

Banketxera gerturatu eta Stop Kale-
ratzeak-en txapa ikusten dietenean
langileen artean ezinegona sortzen
dela diote eta hori ez da kasualitatea,
negoziatzera behartzen dituztenaren
seinalea dela esan daiteke. «Banketxe-
ek orain Stop Kaleratzeak edo mota
honetako plataformak ekidin nahi di-
tuzte, eta hara ez joateko kaltetuekin
hitz egiten dute, ez dute zaratarik
nahi», esan du Cayetanok.

Herriz herri sortutako plataformen
lanari esker hainbat neurri aldatu di-
rela ere esan dute. «Egia da banketxe-
ek nahi duten guztia egiteko aukera
izan dutela, baina azken urteetan bal-

TOLOSALDEA
GIZARTEA

www.ataria.eus . 107.6 fm
2018ko apirilaren 27a

«Banketxeek orain Stop
Kaleratzeak edo mota
honetako plataformak 
ekidin nahi dituzte»
CAYETANO
TOLOSALDEKO STOP KALERATZEAK

«Egia da banketxeek nahi
dutena egiteko aukera izan
dutela, baina baldintzak 
pixka bat leundu dira»
RUBEN
TOLOSALDEKO STOP KALERATZEAK

dintzak pixka bat leundu dira eta hori,
Stop Kaleratzeak plataformek eginda-
ko lanari esker da, hein batean. Lehen
baldintzak erabat basatiak ziren, esate
baterako, berandutze-interesak basa-
tiak ziren, ilegalak, %18koak, baita
%25ekoak ere... horiek leuntzen joan
dira», esan du Rubenek. «Lehen hipo-
tekaren kuota hirugarren aldiz ordain-
tzen ez zenean, kalera bota ahal zituz-
ten, baina orain negoziatzeko aukera
gehiago daude. Baldintzak gehiegiz-
koak dira hala ere, eta banketxeen al-
dekoak oraindik ere. Kaleratzeak dau-
de oraindik, alokairuen burbuila dago
orain... arazoa ez da konpondu», gehi-
tu du Rubenek. «Neurriak leundu dira,
baina arazoa hor dago. Esan behar da
gainera, zorrak etengabe eta neurriga-
be handitzen direla. Zorra astez aste
handitzen doa, milagroz zor duzuna
ordaintzen baduzu ere, interesak ba-
karrik ordainduko dituzu, zorra hor
dago... zurrunbilo batean sartzen zara.
Ez duguna ulertzen da banketxeek
zergatik ez dituzten alokairu sozialak
onartzen. Zorra duen bezeroari etxea
zorraren ordainetan ematea da apro-
posena, hau da, bankuak etxebizitza
bereganatuko luke, hutsik, bezeroak
zorra kenduko luke, eta etxebizitza es-
kubidea bermatzeko banketxeek etxe-

bizitza horretan alokairu sozial baten
truke geratzeko aukera eman beharko
lukete. Justuena hori da. Zergatik ez
dute egiten? Eta beraiek nahi ez badu-
te ere, zergatik ez die legeak behar-
tzen?», galdetu du Mikelek. 

Kaltetuak jartzen ditu mugak
Stop Kaleratzeaken lana batik bat
aholkularitza eta babesa ematea dela
esan du Rubenek: «Kasua eraman be-
har duena kaltetua bera da, berak jar-
tzen ditu mugak. Aholkularitza lan
asko egiten dugu eta laguntzen dugu».
Ez dute modu isolatuan lan egiten,
beste herri plataformekin daude ha-
rremanetan eta horietan dauden abo-
katuekin hitz egiteko eta ikasteko au-
kera dutela diote. «Aurkeztu beharre-
ko idatziak idazten laguntzen digute,
ereduak pasa, informazioa parteka-
tu...». 

Kaltetu baten deia edo bisita jaso-
tzen dutenean, lehen gauza, euren ka-
suaren berri jasotzea da. «Informazioa
jasotzen dugu eta horrekin gure artean
eta beste plataformetako kideekin hitz
egiten dugu, nondik jo erabakitzeko»,
azaldu du Aranek. «Bankura joan eta
normalean karentzia bat eskaintzen
dute. Hau da, hainbat urtetan hipote-
karen kuota txikitzen dute, horrek la-

a014-019_ataria_Diseinua  2018/04/25  10:07  Página 3



saitasuna ematen die kaltetuei, baina
ez da benetako irtenbidea. Urte horiek
pasata kuota bueltatzen da eta asko-
tan handiagoa ere izaten da. Ez bazara
zulotik atera, berdin zaude. Horrega-
tik da garrantzitsua etxea zorraren or-
dainetan ematea lortzea, eta horrekin
batera, noski, alokairu sozialak lor-
tzea», esan du Mikelek.

Etxea zorraren ordainetan ematea-
rekin batera, zorra barkatzea ere eska-
tzen dute. «Pisua emanda ere, pisu
hori berriz tasatzen dute, eta tasazioa
ez bada erositakoan egindako tasazio-
aren berdina, beharbada, bankuari di-
rua zor diozu oraindik, beraz, zorra
barkatzea ere eskatzen dugu», gaine-
ratu du. 

Hausnartzeko aukera
Euren buruei galdera asko egitera era-
man ditu plataforman egoteak, «ho-
rrenbeste kasu eta egoeraren berri iza-
tean zu zeu ere gauza asko planteatze-
ra eramaten zaitu». «Bankuek nahi
dutena egiten dutela ikusi dugu, gu
zenbakiak besterik ez garela, gure
etorkizuna AEBetan dagoen putre
fondo edo funts baten eskuetan egon
daitekeela...», dio Rubenek. Eta hain
justu, kasu horietako bat Tolosan
dago; «Euskal Herrian bertan kutxen
pribatizazioa dela eta, putre funtsak
zabaldu dira. Tolosan bada kasu bat
non hipoteka putre funts batek erosi
duen, hain justu, Bush familiarena
dena, eta zergak Salomon irletan or-
daintzen dituena. Nola da posible AE-
Betako pertsona batek, –hemen kide-

ak izango dituena noski–, hemengo
hipoteka baten eta kaleratze baten gai-
neko kontrola izatea? Pertsona hori
hasi zen etortzen, baina beldurrak jota
edo, atzera egin zuen». 

Aran plataforman dagoenetik ere
kaleratua izateko arriskua gertukoa
duela konturatu da. «Langilea naiz,
nire diru iturri nagusi eta bakarra nire
lana da, nomina. Nire gurasoak ere
langile soilak dira eta lanik gabe gera-
tzen banaiz saiatuko dira laguntzen,
baina ezingo dute luzaroan egin, beraz
nire burua egoera horretan ikusten
dut. Lanak huts egiten badit, egoera
horretan egon ninteke, lasai asko. Ez
zait hain urruneko egiten».

Beldurra eta lotsa
Urte hauetan guztietan kasu asko eza-
gutu dituzte, baina uste dute gehiago
ere badaudela, eta lotsak eta beldurrak
jota, kaltetu asko ez direla eurengana
gerturatzera ausartzen. «Ez da erraza,
hona etortzen dena oso gaizki etortzen
da, muturreko egoera batean. Hain
muturrekoa ere, kaleratzearen epeak
gainean dituztela etortzen direla asko,
irtenbideak aurkitzea zailduz. Arazo
larri bat dute euren bizitzan eta legalki
kontra dute guztia. Eta horri gehitu
behar zaio gizarte honetan lanik gabe
geratzea eta zorrak pilatzea gaizki iku-
sita dagoela, eta jendea lotsatu ere egi-
ten dela. Egia da batzuk informazio
edo aholkularitza bulego bat garela ere
pentsatzen dutela, jarrera horrekin
etortzen dira, baina ez da horrela. Guk
informazioa ematen diegu, eta noski,

kaltetuaren nahia eta mugak errespe-
tatzen ditugu, baina ez da erraza. Gu
Stop Kaleratzeak gara eta legeak mar-
katzen duen norabidearen aurka egi-
ten dugu, aktiboki», esan du Cayeta-
nok.

Herri plataformei esker hainbat
neurri edo arau arindu dira, Guindos
dekretua aipatu dute, bankuen jar-
duera egokien kodea delakoa, baina
bada beste norabiderik ere, eta horrela
Stop Kaleratzeaken lana zailtzen ari
dira: « Lehen oso erraza zen jakitea he-
men zenbat pisu edo lokal enbargatu
behar zituzten; interneten sartu eta
bazegoen orrialde bat non Tolosalde-
an egongo ziren enkanteen berri ema-
ten zen. Lau eta bost orrialdeetako ze-
rrendak zeuden. Hor sartuta gaia nola
zegoen genekien, baina hori zaildu
dute eta orain Estatuko Aldizkari Ofi-
zialean edo GAO Gipuzkoako Aldizka-
ri Ofizialean sartu behar da, eta zaila-
goa da».

Negoziazioak bakarrik
Orokorrean, gizartearen irudimene-
an, Stop Kaleratzeak plataformek
egindako kateatzeak daude, kaleratu
nahi dituzten pertsonekin bildu eta
erresistentzia horiek uzten dituzten

«Euskal Herrian bertan
kutxen pribatizazio dela  eta,
putre funtsak zabaldu dira.
Tolosan badago kasu bat»
RUBEN
TOLOSALDEKO STOP KALERATZEAK

«Langilea naiz, nire diru iturri
nagusi eta bakarra nire lana
da, galtzen badut egoera
horretan ikusi ninteke»
ARAN
TOLOSALDEKO STOP KALERATZEAK

STOP KALERATZEAK
Telefono zenbakia.634 431 052.
Emaila.
stopdesahuciostolosan@gmail.com.
Bilerak. Laguntza eskatzeko zein
taldean parte hartzeko hamabost
egunez behin biltzen dira,
astelehenetan, 19:30ean, Tolosako
Abastos eraikineko lokalean, Plaza
Berrian.

107.6 fm . www.ataria.eus 
2018ko apirilaren 27a

TOLOSALDEA

Plataformak jarritako mahai informatibo bateko irudia. IMANOL GARCIA LANDA

irudiak. Baina hori ez da Tolosaldeko
kasua. «Jende asko etorri da, baina
guztiek ez dute aurrera egin. Ez dugu
etxeetan kateatu behar izan. Egon
gara zorian, baina ez da beharrezkoa
izan», esan du Cayetanok.

Plataforman bakarrik egiten dute
lan, beste plataformen laguntza izan
dute bakarrik, baina elkartasuna ba-
dutela diote. Arazoak izan dituzten
udaletan beti lagundu diete eta gai-

nontzeko gizarte eragileen babesa jaso
dutela ere nabarmendu nahi izan
dute. Udalen kasuan, dena den, zalan-
tzak dituzte. «Orain arte lagundu digu-
te, guri baino, kaltetuei, Ibarran eta
Belauntzan, adibidez, baina egia da ez
dela muturreko egoerarik ere egon, eta
kasu horietan ez dakigu zer egingo lu-
keten, udaltzaingoa bidali, ez... Ez da-
kigu. Udalekin harremana dugu eta la-

guntzen digute, hori da errealitatea.
Hori bai ez dugu lortu Tolosa Kalera-
tzerik Gabeko Herri izendatzea. Mozio
bat aurkeztu genuen, baina ez zen au-
rrera atera», esan du Aranek.

Taldea indartu nahi dute, kaleratze
arriskuan dauden kaltetuak badaude-
lako eta lagundu ahal izateko laguntza
behar dutelako. Lortzen ez badute ere,
ez dute etsiko, hori argi dute. «Stop Ka-
leratzeak plataformarekin konpromi-
soa hartu genuen eta hemen jarraitu-
ko dugu, informazioa ematen, babes-
ten, laguntzen, aholkuak ematen... eta
beharrezkoa bada, kalera ateratzen,
banketxeetara joaten... beharrezkoa
dena. Badaude eta defendatu behar
diren hainbat gai: osasuna, hezkun-
tza, etxebizitza eskubidea... guztia ari
zaizkigu kentzen eta aurre egin behar
dugu. Etxebizitza giza eskubidea bat
da, oinarrizkoa, eta horrekin jolastu
eta espekulatzea ez da bidezkoa. Ez
baduzu atseden hartzeko leku bat, fa-
miliarekin biltzeko txoko bat, lasai
egon ahal izateko etxebizitza bat...
ezin duzu aurrera egin, oinarrizko es-
kubide bat da», esan du Rubenek.

Berez, legez, kaleratze guztiak ilega-
lak baitira, «euren legearen arabera
gainera», esan du Mikelek, eta Rube-
nek Europan aztertzen ari diren beste
klausula bat ekarri du gogora: hipote-
ken amaitze aurreratua, «hau da, hi-
poteka bat ematen badidate 30 urte-
tan ordaintzeko, 30 urte ditut hipote-
ka ordaintzeko ezta?».

AUZIAK
Tolosa.
Santander banketxean emakume
adindun baten kasua eman zuten eta
etxearen ordainetan zorra barkatzea
lortu zuten. 
Laboral Kutxarekin ari dira negoziatzen
ama baten kasua.
Kutxabank eta putre funts baten
eskuetan dagoen gizonezko adindun
baten kasua ere eman zuten, baina
arazoa konpondu ez bada ere, ez dute
informazio gehiagorik jaso.
Aita batek Alokabiderekin zuen arazoa
konpontzea lortu zuten. 
Ibarra. 
Hipoteka Laboral Kutxarekin duen aita
baten kasua negoziatzen ari dira.
Ama batek Caixa Novarekin zuen
hipotekan etxearen ordainetan zorra
barkatzea lortu zuten.
Belauntza. 
Gizonezko adindun batek Santander
banketxearekin zuen hipotekan
etxearen ordainetan zorra barkatzea
lortu zuten eta era berean, Belauntzako
Udalak etxebizitza atondu eta alokairu
sozial baten truke utzi zion.
Villabona.
Ama batek Santanderren zuen
hipotekan etxearen ordainetan zorra
barkatzea lortu zuten.
Irura.
Emakume batek Laboral Kutxarekin
zuen hipotekan etxearen ordainetan
zorra barkatzea lortu zuten.

«Zorra duen bezeroari, 
etxebizitza, zorraren
ordainetan ematea 
da aproposena»
MIKEL
TOLOSALDEKO STOP KALERATZEAK

«Bankura joan eta normalean
karentzia bat eskaintzen 
dute. Baina horrek ez du
arazoa konpontzen»
MIKEL
TOLOSALDEKO STOP KALERATZEAK

IRPH interes tasaren berri ematen aritu ziren duela urte batzuk. NAIARA ROLDAN DE ARANGUIZ

19BABESA JASO DUTE
BERME-EMAILEEK
Bilboko epaile batek semearen hipotekako berme-emaileak ziren 
gurasoak zorra ordaintzeaz libratu ditu. Araba, Bizkaia eta 
Gipuzkoako lehen kasua da eta aurrekaria sortu dezake.  

R. C.

E txebizitza bat erosi nahi
duenak berme-emaile bat
aurkeztu behar du, ez beti,
baina bai askotan. Berme-

emaile horiek hipoteka jaso duen per-
tsonaren zorra hartuko lukete, honek
hipoteka ordaintzeari utziko balio. 
Berme-emaile horiek nahi dutelako

sinatzen dute hitzarmena, baina eu-
ren babes maila urria dela salatu izan
dute behin baino gehiagotan Stop Ka-
leratzeak plataformako kideek. «Dra-
ma areagotu egiten da. Kaltetuak ezin
du etxebizitzaren hipotekaren kuota
ordaindu eta kaleratu egiten dute eta
gainera, berme-emailea izan badu, ho-
rrek ere etxebizitza galtzen du. Kasu

gehienetan gurasoak izaten dira, bizi-
tza guztia etxebizitza ordaintzen ema-
na dutenak eta egun batetik bestera
galdu egiten dutenak», esan du Tolo-
saldeko Stop Plataformako Mikelek. 
Egoera irauli daiteke, ordea. Ez da

hilabete Bilboko epaile batek semea-
ren hipotekaren berme-emaileak, gu-
rasoak, zorra ordaintzetik libratu di-
tuela. 
Epailearen ustez, banketxea ez zen

nahikoa gardena izan azalpenak ema-
terakoan eta ondorioz, klausula hori
bertan behera uztea erabaki du. Ara-
ba, Bizkaia eta Gipuzkoan lehen aldiz
eman da erabakia, eta aurrekaria sortu
dezake.
Gazteak BBVA banketxeko Blue Jo-

ven hipoteka eskatu zuen 2005ean. Ez
zuen diru iturri handirik, ezta egonko-
rrik ere. Banketxeak berme-emaileak
eskatu zizkion, eta guraso zein anai-
arrebak egin ziren berme-emaile. Gaz-
tea kuotak ordaintzeko arazoak izaten
hasi zenean BBVAk gurasoei eskutitza
bidali zien euren etxebizitza enbarga-
tu ahal zuela esanez, eta beldurrez, gu-
rasoak hasi ziren kuotak ordaintzen.
Bilboko epaitegiak orain, familiaren

alde egin du, bere ustez bermea gehie-
gizkoa zelako eta banketxeak ez ziela-
ko nahikoa informazio eman guraso
zein anai-arrebei. BBVAk aurrerantze-
an ezingo du berme-emaileei zorra es-
katu. Banketxeak, hala ere, erabakia
errekurritu ahal du dezake.

107.6 fm . www.ataria.eus 

Tolosako epaitegiaren aurrean elkarretaratzeak egin izan dituzte. IÑIGO TERRADILLOS

BIKOTE
PERFEKTU
BATEN
HISTORIA

‘Búho & Maravillas. 30 urteko ibilbidea erakusketa’ irailaren 9ra bitarte
ikusgai izango da, Tolosako Topic zentroan; bi konpainia sevillarren 

hiru hamarkadako ibilbidea jaso dute, ehundik gora piezatan.

a020-023_ataria_Diseinua  2018/04/23  21:05  Página 1



Itzea Urkizu Arsuaga

A rtelan bihurtutako el-
karlana da, irailaren
9ra bitarte Topic zen-
troan ikusgai izango
den erakusketa. Sevi-
llako (Espainia) bi kon-
painia dira protagonis-
ta eta, bakarka eman-

dako pausoek balio izan zieten,
eskutik ere sorkuntzaren bideak urra-
tzen jarraitzeko. Horrela, Búho eta
Maravillas konpainien 30 urteko ibil-
bidea txotxongilo eta eszenatokitan
errepasatzeko aukera izango dute, bi-
sitariek. 

Antzerkia eta txotxongiloak, berez,
gertuko munduak izaki, are gertukoa-
go bilakatzen dira hiri berean bizi dire-
nean. Búho eta Maravillas konpainiek,

horrela, gero eta gehiago jotzen zuten
atea aldamenekoenean eta, elkarlan
errenkada hori instituzionalizatzea
erabaki zuten, azkenean; 2007. urteaz
geroztik, konpainia bakarrean dihar-
dute. 

Ezkontza artistikoa ospatu zutenez
geroztik, ekoitzi eta gorpuztu dituzte,
jada, 28 emanaldi. Eta ale horietako
bakoitza bereziki diseinatu, pentsatu
eta gauzatu izan dute, kontatu nahi
izan duten horretarako. 

Topic zentroak joan den martxoa-
ren 17an inauguratu zuen Búho & Ma-
ravillas. 30 urteko ibilbidea erakuske-
ta, baina, egiazki, aspaldikoa da sevi-
llarren eta Tolosaren arteko zubia: bi
konpainiek bat egin zutenez geroztik,
ia sorkuntza lan guztiak eskaini dituz-

te Tolosako oholtzan. Areago, 2008.
urtean, Titirijai jaialdiko haur epaima-
haiaren saria jaso zuten, Los músicos
de Brenes (Brenes-ko musikariak)
obrari esker; ikuskizunean, txotxongi-
loak eta zuzeneko musika uztartu zi-
tuzten. Titirijaikoa, noski, ez da sevi-
llarrek jaso izan duten errekonozi-
mendu bakarra izan eta, besteak
beste, Búho konpainiak bi aipamen
garrantzitsu jaso zituen 1999an, El
principito o El rey de lo invisible (Prin-
tze txikia edo ikusezinaren erregea) la-
narekin: ikuskizun eta antzezpen pro-
pio onenaren sariak, Lleidan (Herrial-
de Katalanak), eta eszenografia
onenaren aipamena Malagako (Espai-
nia) Canovas antzokian. 

Juan Luis Clavijo Búho & Maravillas

konpainiako zuzendaria da eta, Topic-
en egindako inaugurazioan azpima-
rratu zuen, elkarlanak beren emaitza
aberastu duela. Izan ere, antzerkitik
datoz batzuk, sentimendu eta giza es-
perientzietara joz eta, besteek, aldiz,
txotxongiloen unibertsotik edan izan
dute beti. 

Zalantzarik ez da, beraz, bikote per-
fektua osatzeko osagai gutxi falta zaiz-
kiela. Indar-batze horren lagin bat
besterik ez da izango, datorren iraila-
ren 9ra bitarte Topic zentroan ikusi
ahal izango den erakusketa. Guztira,
100 txotxongilo baino gehiago izango
dira ikusgai eta, halaber, bi konpai-
niek azken hiru hamarkadetan balia-
tutako material eta teknika zenbait ere
gertutik ezagutzeko aukera izango da. 

Tolosako Topic zentroa zabaldu zu-
tenez geroztik, Búho & Maravillas. 30
urteko ibilbidea 21. aldi baterako era-
kusketa da jada. Maliko txotxongiloe-
kin ireki zuten nazioartera begiratze-
ko leihoa eta, orduz geroztik, honako-
ak izan dira Euskal Herria plazako
museoak hartu dituen aldi baterako
erakusketak: Txina, tradizio zaharre-
ko pertsonaiak; Indonesia, Wajang
Golek; Panpina bizidunak; Colorín; Ti-
tiriteros de Binéfar; Arketal Konpai-
nia; Gelede eta Efe maskarak; Ni Pino-
txo naiz; Mariona Masgrauren artea.
Bidaia pedagogikoa txotxongiloen
mundura; Txotxongilo Taldea; Poli-
chinellaren ibilbideak; Vietnameko
ur-gaineko txotxongiloak; Akhyan: in-
diar ahozko tradizioko maskara, hor-
ma irudi eta txotxongilloak; Hari guz-
tiak eskuan. Damiet van Dalsum; Jola-
sa eta txotxongiloak; Eroen ontzia.
Joan Baixas; Yase Tamam, Zahra Sa-
bri-ren iraniar txotxongiloak; Barriga
Verde. Feriaz feria; eta Art Toys-en
unibertsora bidaia bat. 

Guztira, 100 txotxongilo baino
gehiago izango dira ikusgai
eta, halaber, bi konpainiek
azken hiru hamarkadetan
baliatutako material eta
teknika zenbait ere gertutik
ezagutzeko aukera izango da

TOLOSA
KULTURA

www.ataria.eus . 107.6 fm
2018ko apirilaren 27a

Búho:
ikerkuntzatik ametsetara

1986. urtea zen, Búho antzerki kon-painia sortuko zutenek bat egin zu-
tenean. Kasualitatea edo patua tarte-
ko, Sevillako Antzerki Institutuak an-
tolatutako nazioarteko txotxongilo
ikastaroek elkartu zituzten, Jean Pie-
rre Lescoten saioan. Mercedes Iz-
quierdoren ekimenez, Juan Luis Cla-
vijorekin sortu zuen Búho Teatro tal-
dea, eta punta-puntako adituekin
trebatu ziren: Margareta Niculescu,
Henri Joukovsky, Philype Genti, Al-
cides Moreno eta Manuel Roman,
besteak beste. 
Hasiera-hasieratik, konpainiak

hiru helburu nagusi zehaztu zizkion
bere jardunari: ikerkuntza, txotxon-
gilo bidezko kultur sorkuntza eta, az-
kenik, itzalen irudimenezko mundu
iradokitzailearen esplorazioa. 
Teknika arteko uztartze horretan,

Búho konpainiak giza-sentimentu
sakonenetan bidaiatzeko hautua
egin izan du beti, eta bizipen pertso-
nalak izan dituzte, ikuskizunak sor-
tzeko abiapuntu. Horrela, samurta-
suna, hausnarketa eta ondo pasatzea
eragin nahi izan diote publikoari. 
1999ko sari horiez gain, azpimarra-

tzekoa da Búho Teatro konpainiak
1993. urtean sortutako Yerma ikuski-
zuna. Federico Garcia Lorcaren lanak
oinarri hartuta, Andaluziako Junta-
rekin elkarlanean ekoitzi zuten ikus-
kizun arrakastatsua. 

Maravillas: 
bizitzaren hariak

Maravillas konpainiak aldamenean
izenik badu, hori Jesus Diaz Cala-

dorena da. 1986an ekin zion txotxon-
gilo munduko ibilbideari, Juan Anto-
nio de la Plazarekin La Zancadilla kon-
painia sortuz. 1991n Títeres de Luma
taldea osatu zuen Paola Romanekin
eta, azkenik, Teatro de las Maravillas
mamitzeko elkartu zen Alcides More-
norekin, 1996an, Sevillako Arte Dra-
matikoko Goi Eskolan. 
Búhoko kideen antzera, Maravillas

ere adituetan adituenekin aritu izan
da txotxongilolaritzan, eta Carleville
Mézières-eko (Frantzia) nazioarteko
institutura jo zuten horretarako. Ber-
tan, besteak beste, Margareta Nicules-
cu, Irina Niculescu, Arketal konpai-
nia, Romas Pasca, Maya Petrova, Toru
Saitu, Koryu Nishikawa IV eta Alvaro
Apocalypse ezagutzeko aukera izan
zuten. 
Hamarkadako ibilbidea osatu eta

gero, Búho Teatro taldearekin eskutik
osatu dute, gaur egunera bitarteko
abentura artistikoa. 

Familia turismoaren
proiektua, martxan 

Euskadi Familia Turismoa proiek-
tuak bere barruan hartzen ditu

Euskadi Familia Turismoaren alorre-
an erreferente bilakatu nahi dituzten
enpresak. Haurrekin Euskadira bi-
daiatzea erabakitzen duten familien
beharrizanak betetzeko ezarritako be-
tebehar guztiak bermatzen dituelarik.
Proiektuan sartu ahal izateko, or-

dea, ekipamenduak eta instalazioak,
zerbitzuak eta jarduerak, eta estrate-
gia eta gestioa aztertzen dira. 
Dagoeneko hainbat enpresek izena

emana dute produktu honetan intere-
saturik, eta Tolosaldea bereziki publi-
ko honentzako erakargarria izan dai-
tekeela uste dugu. Topic zentroa eta
Txindokiko Itzala, bereziki haurrei be-
gira landutako produktuak dira eta
segmentu honetan desberdintzeko
aukerak ditugula uste dugu. Baliabide

Tolosaldea Garatzeneko
Turismo sailetik 
Tolosaldean inplantazioa
egiten hasiak gara

hauetaz gain, jatetxe, sagardotegi eta
lotokiek ere parte hartu dute eta
proiektuarekin hasi berriak bagara
ere, ez dugu uste atxikitze prozesua
gainditu eta Family Friendlyestablezi-
mendu bilakatzeko arazorik izango
dutenik. Prozesua gaindituta, Familia
Turismoaren Euskadiko marketing
kanpainetako parte izango dira Tolo-
saldeko establezimendu hauek.
Basquetourrek martxan jarritako

proiektua da, eta Tolosaldea Garatze-
neko Turismo sailetik eskualdean in-
plantazioa egiten hasiak gara.

Zein onura lortzen ditut?
Aholkularitza: Familia Turismoari
zuzendutako nire produktuetan eus-
karri teknikoa izatea.
Desberdintzea: Proiektu honetan
parte hartzen ez duten enpresengan-
dik bereiztea.
Egokitzapenerako laguntzak: Eus-
ko Jaurlaritzako Turismo, Komertzio
eta Kontsumo Sailak Euskadi Familia
Turismora egokitzeko eskaintzen di-

tuen laguntzak lortzeko aukera izatea.
Marketing eta sustapen akzioak:
Eusko Jaurlaritzak Familia Turismoa-
ri loturik argitaratzen dituen euskarri
on eta off line, azoka, ekitaldi eta ko-
munikazio kanpaina guztietan pro-
mozioa izatea.
Lehiakortasuna eta espezializa-
zioa:Familia Turismoari loturiko bes-
te agente batzuekin erlazionatzea, el-
karlanean eta modu espezializatuan
produktu ezberdinak modu konpetiti-
boagoan sustatzeko asmoz. Forma-
kuntza espezializatua.
Inteligentzia lehiakorra: Eskariari
buruzko txosten eta datuak izateko.
Aurrerantzean nire enpresaren pro-
duktu eta zerbitzuei buruz hartu be-
har ditudan erabakietan laguntzeko.

Zein konpromiso hartzen ditut?
Zehaztutako daten barruan instalazio-
ei, zerbitzuei, produktuei, gestioei eta
bezero harrerei lotutako betebeharrak
betetzea. 
Eusko Jaurlaritzatik bultzatutako

akzioetan kolaboratzea eta parte har-
tzea, eta Euskadin Familia Turismoa
indartzea eta komunitatea sortzea.

Nork parte hartzen du
Euskadi Familia Turismoa
proiektuaren barruan?

Proiektuaren kalitatea bermatze-
ko, eragile parte hartzaile guztiek,
Euskadi Familia Turismoa exijen-
tzia eta konpromiso kriterioetan
oinarritutako komunitate bezala
ulertzen dute. Euskadiko txoko
guztietako tipologia ezberdinetan
multzokatzen diren Familia Turis-
moari zuzendutako eskaintza tu-
ristikoa elkartzen duen proiektu
da. 
Hotelak, landa turismoak,

bed&breakfast, apartamentuak,
kanpinak...
Jatetxeak, sagardotegiak, upate-

giak, erretegiak, pintxo tabernak... 
Museoak, interpretazio zentro-

ak, jarduera turisti koak eskain-
tzen dituzten enpresak, garraio en-
presak.

OSTIRALA
APIRILAK 27

ALEGIA
DANTZA
22:00.Sutarri dantza taldeak Sustraietatik
ikuskizuna eskainiko du, Elizpe zineman. 

ALKIZA
IPUIN KONTAKETA
16:30. Txokolate jatea.
17:00.Luzia Espiaren mundu magikoan
sartuko dira, Iraitz Lizarragaren eskutik,
liburutegian. Kontaketa saio berezia
proposatzen du Luziak: haurren parte
hartzea bultzatuz,  guztien artean ipuin,
kontakizun, kondaira, poesia, aho korapilo
eta asmakizun mordoa ezagutuko dituzte, 

AMASA-VILLABONA
JARDUNALDIA
10:00.Euskal kantagintzak Interneten
duen ondarea aztertuko dute Xenpelar
Dokumentazio Jardunaldietan. Zehazki,
Interneten duen presentziaz eta izan
lezakeenaz hausnartuko da, Mintzolan. 
Sarrera doakoa da; interesa duen edonor
joan daiteke.

AMEZKETA
MENDI ASTEA
19:30.Nun dago nunhitzaldia, Mikel Diez
eta Xabi Urrateren eskutik, kultur etxean. 

ANOETA
XIX. URTEMUGA
18:00.Drogen funtzioa gizarte kapitalistan
itor Aspururen eskutik, gaztetxean. Aitor
Aspuru Drogas, capitalismo y movimientos

politicos radicales liburuko egileetako 
bat da.

BIDANIA-GOIATZ
HITZALDIA
19:00.Galtzaundi Euskara Taldeko kideak
izango dira udaletxeko pleno aretoan, bi
galdera luzatuz: Posible al da gure inguruan
euskaraz bizitzea? Euskaraz bizi al gara?
Hizkuntza Erabileraren Kale Neurketak
eskualde mailan eta herriz herri emandako
azken emaitzak azalduko dira eta 2018an
martxan jarriko den Euskaraldia
egitasmoari buruzko xehetasunak ere
aipatuko dira.

ELDUAIN
HITZALDIA
18:30.Euskaraz bizi a(ha)l gara? hitzaldia
izango da Galtzaundi Euskara Taldeko
kideen eskutik Biltokian.  Hizkuntza
Erabileraren Kale Neurketak eskualde
mailan eta herriz herri emandako azken
emaitzak azalduko dira eta Euskaraldia

egitasmoari buruzko xehetasunak ere
aipatuko dira.

IKAZTEGIETA
BILERA
18:30.Herriko San Lorentzo jaiak
antolatzen jarraitzeko bilera izango da,
udaletxean. 

TOLOSA
HARAGIAREN ETA
TXINGARRAREN MAISUEN
NAZIOARTEKO TOPAKETA
21:00. Haragi topaketaren inaugurazio
afaria, Zerkausian. Tolosako erretegiek
eskainiko dute, Txuletaren Festako
tradiziozko menua.
HITZALDIA
19:30.Sócotra. La isla de los genios,
hitzaldia, Jordi Estevanen eskutik, Casino
elkartean.  
MUSIKA
20:30.Zinemako ahotsak, pantaila
handianXX. mendean ezagun egin zituen
kanturik ederrenetariko batzuk jasotzen
dituen kontzertua da. Sonrisas y lagrimas,
El mago de Oz, Con faldas y a lo loco,
Desayuno con diamantesedota Chicago
bezalako filmen kantuak besteak beste.
Kantuak Ainhoa Zubillaga mezzo-
sopranoaren ahotsean entzuteko aukera
izango da, Iñaki Salvador piano
jotzailearekin batera, Topic-en.
DOKUMENTALAK
21:30.Portrait on Natureeta Chema
Madoz, regar lo escondido, dokumentalak,
Box.an.
MUSIKA
22:30.Gentemayor taldea Cadizetik
etorriko da Bonbereneara. Sarrera: 8 euro.

Agenda

LARUNBATA
APIRILAK 28

AMASA-VILLABONA
BERTSO PILOTA JAIALDIA
12:00. Behar Zana taldean palaz ari diren
emakumeek jokatuko dute, eta 3 bikote
ariko dira bertsolari banak lagunduta.
Bertsotan Beñat Karrera billabonatar
gazteak jende aurrean lehen saioa izango
du. Kristina Ezkurdia eta Nahikari Iturbe
bikotearen bertso-botilero izango da.
Oihana Iguaran amasarrak Beatriz Unzue
eta Amaia Azkue aholkatuko ditu
bertsotan, eta hirugarren bikotea Amaia
Agirre eta Irati Iturbek osatuko dute.
Amaiak lan bikoitza izango du; palaz kiniela
irabazten saiatzeaz gain, bertsotan ere
egin beharko baitu. 18 tantora iristen den
lehen bikotea izango da garailea.
Sarrera doakoa izango da.

ASTEASU
PILOTA TXAPELKETA
16:00. XXI. Aiztondo Pilota Topaketako
txapeldunak erabakiko dira. Jokatu
beharreko sei finalak jokatuko dira,
pilotalekuan.

BALIARRAIN
MUSIKA
21:00. Izarok kontzertua eskainiko du
Lopetedi baserrian. 

IBARRA
MUS TXAPELKETA HERRIKOIA
21:00. Ibarrako IV. Mus Txapelketa
Herrikoiko kanporaketa Txumutxa
tabernan izango da. Bikoteko 20 euro
ordaindu beharko da.

TOLOSA
HARAGI TOPAKETA
09:00. Tolosako Euskal Herria plazan,
jendaurreko haragi-erretzeei ekingo diete:
- Pablo Riverok (Argentina) bertako
arkumeak erreko ditu, eta eguerdian
izango da dastatzea.
- Jefferson Ruedak (Brasil) txerria erreko
du, eta afalorduan dastatu ahal izango da.
- Renzo Garibaldik (Peru) txerria erreko du,
eta afalorduan dastatu ahal izango da.
- Dante Ferrerok (Mexiko-Argentina)
behiaren showa egingo du: 24 orduan

erreko du behi bat. Hurrengo egunean
izango da dastatzea.
11:00. Haragi ikasgela, Zerkausian.
Hitzaldiak, prestakuntza saioak eta
dastatzeak egingo dituzte. Gonbidatu
bereziak: Jose Gordon, Juan Antonio Zaldua
eta Jayne Hardcastle.
14:00. Herri bazkaria izango da,
Zerkausian, 200 pertsonarentzat.
Tolosako erretegiak (Botarri, Burruntzi,
Casa Nicolas eta Casa Julian)  eta
gonbidatuak elkarlanean ariko dira
txuletak erretzen. 
19:30. Tolosako erretegiei omenaldia, Topic
zentroan, haien lanagatik eta ibilbideagatik.
TOLOSA KANTARI
12:00-14:00. Kantu jira egingo da Maria
Luisa Agirre doktorearen kaletik abiatuta.
MANIFESTAZIOA
12:00. Tolosako hainbat auzo elkarte bildu
dira asmo beraren alde, eta HIribusaren
auzia konpontzeko Urbanoa orain,
konponbidea orain lelopean egingo da
manifestazioa, Triangulotik abiatuta.
MUSIKA
22:30. Elkano Browning cream taldeak
eskainiko du kontzertua, Bonberenean.
Sarrera: 8 euro.

ZIZURKIL
LASTERKETA
16:30. Eskola artekoen Zizurkilgo 
II. Lasterketa, 2009-2004 urte bitarteko
gaztetxoei zuzenduta, plazan.

IGANDEA
APIRILAK 29

AMASA
LASTERKETA
10:30. Loatzoko igoera-jaitsiera izango da.
Amasako Martina elkarteak eta Uxo-Toki
elkarteak 26. aldiz antolatu dute.

ANOETA
KALEJIRA
12:00. Txistulari taldeak kalejira egingo du.

BALIARRAIN
TXEKOR JATEA
12:00. Urtero moduan txekorra
burruntzian erreta jateko aukera izango da,
pilotalekuan.

IBARRA
LEHIAKETA
10:00. Aire Libreko Pintura Lehiaketa
izango da San Inazio auzoaren 50.
urteurrena dela eta. Marce Tena
margolariaren Niresku eskolak antolatuta.

TOLOSA
GIPUZKOAKO TRIAL TXAPELKETA
09:30. Benjaminak, Alebinak eta Infantilak.
11:00. Kadeteak , Senior Juniorrak eta Elite
mailakoak, Usabal kiroldegian.
HARAGI TOPAKETA
12:00. Parrillan 24 orduz erre eta gero,
Dante Ferreroren behi showa biribilduko
dute, dastatzearekin, Euskal Herria plazan.
MUSIKA
20:00. Hexis (Dinamarka) eta Departe
(Australia) taldeak ariko dira Bonbereneako
taula gainean. Sarrera: 8 euro.

ZINEMA

CAMPEONES
Larunbata (19:30 eta
22:30).  
Igandea (17:00, 19:30
eta 22:00).
Astelehena (20:30).
Ikuslearen eguna. 
Leidor, Tolosa. 

EL VIAJE DE SUS
VIDAS 
Larunbata (22:00)
Igandea (19:30).
Astelehena (21:00).
Ikuslearen eguna. 
Gurea, 
Amasa-Villabona. 

OIHANEKO
TALDEA 
Igandea (17:00).
Haurrentzako filma
euskaraz.
Gurea, 
Amasa-Villabona. 

107.6 fm . www.ataria.eus
2018ko apirilaren 27a

N oizbehinka kartzela orokorki
ikustea inportantea da. Jen-
dartean eta egunerokoan
gertatzen diren gauzen ispi-

lua dugu espetxea, nahiz eta askori ez
gustatu.
Foucault filosofoak

zioen bezala, gorputzak
diziplinatzea da preson-
degiaren helburu nagu-
sia. Gorputzak, buruak
eta bihotzak, diot nik, fi-
losofoa izan gabe. Dizi-
plinatze hori are eta bor-
titzagoa gertatzen da
emakume presoen ka-
suan. Audrey Chenu
idazle eta boxeolari fran-
tziarrak hamar urteko espetxe zigorra
bete zuen. Girlfight bere liburuan

azaltzen duen bezala, Frantziako es-
tatuan, preso guztien %5 dira emaku-
meak. Eta gauza batzuk harrigarriak
dira: adibidez, emakume kasik guz-
tiek hilerokoa galtzen dute kartzele-

tan. Ezagutuak ditu bai-
ta ere, eskuak eta han-
kak lotuta erditu duten
emazteak. Horrek era-
kusten du nola espetxe-
ak hausten duen jendea.
12 euskal preso ema-

kumezko ditugu Fran-
tziako espetxeetan gati-
bu. Horien artean da
Maite Aranalde ibarta-
rra.
Zein gutxi dakigun

kartzelaz. Eta are gutxiago emaku-
meenak badira.

AINHOA ELIZONDO
ATARIA IRRATIA 107.6 FM

KALE KANTOITIK

Ispilu bat

Emakume kasik 
guztiek hilerokoa

galtzen dute 
kartzeletan

Iritzia
SONETOA KARLOS LINAZASORO

Bart ahantzi zenuen erlojua naiz
Bertatik bertara zauzkat.
Dardara honen atzean.
Emadazu eskua ahuspez edo betiko.
Zure begien barruan nago ni.
So egiozu argiak uzten duen hutsuneari.
Bart ahantzi zenuen erlojua naiz.
Lozorro bat daukat zuretzat zuri-zuria.
Emadazu eskua urki bat hegaldatzen den gisa.
Bertan naukazu oraindik hatz batera.
Zu gabe liburu guztiak berdin idazten dira.
Zu gabe ez dago uraren murmurioa laztantzerik.

107.6 fm . www.ataria.eus 
2018ko apirilaren 27a

IRITZIA

H aurrek ez omen dute jolasten.
Edo beno, hori da azkenal-
dian bolo-bolo dabilen gaie-
tako bat. Lasai, hori ez da ho-

rrela, oraindik ere ahal dutenean ez
dute jolasteko aukerarik galtzen. Arra-
tsaldero ikastetxeetako patioak nes-
ka-mutilez beteta aurkitu
daitezke (espazio horien
kudeaketan aurki daitez-
keen desberdintasunak
beste baterako utziko
dugu…). Korri batera, sal-
to bestera… betikoa.  Bai-
na ikastetxeak ateak ixten
dituztenean, zer? Txinera
edo ingeles akademieta-
ra, kiroletara, musika es-
kolara… Noiz eta non jo-
lastu dezakete beraz gure neska-muti-
lek?
Alfredo Hoyuelos Nafarroako Uni-

bertsitate Publikoko irakasleak esan
zuen bezala, «hainbat herri eta hirie-
tan egiten diren ikerketek erakutsi
dute umeak kalean egonda, hiriak
ziurragoak direla, eta justu kontrakoa
egiten ari gara, umeak kaleetatik ken-
tzen». Haurrek jolaserako erabili di-
tzaketen espazioak urriak dira eta
honi euren fulltimeordutegiak gehi-

tzen baldin badizkiegu, jolaserako
denbora eskolaz kanpoko jardueren
arteko trantsiziora murrizten da, ka-
lea ia zapaldu gabe. 
Haurrei ez ezik, gaztei eta helduei

ikaragarri gustatzen zaigu jolastea,
aukera dugunean ez dugu zalantzarik

egiten. Hala ere, gure as-
tearen planifikazioak el-
kar-ekintzarako momen-
tu horiek alde batera uz-
ten ditu, egin beharrez
beteriko egun luzeei pro-
tagonismoa emanaz.
Bide beretik doaz hau-
rren jolaserako momen-
tuak. Behin pentsatzen
jarrita, larritzekoa dena
zera da, gure herriko gaz-

teen aisialdi eredua lokal itxietara bi-
deratu dugula.
Aisialdiak ordutegi zorrotzen eta

espazio itxien norabide hori jarraitzen
badu, ezin esan dezakegu haurrek jo-
lasten ez dutenik, guk eskaintzen die-
gun eredua hori baita. Gazteek gazte-
entzat eginiko ekintzak badira mila,
pixkanaka indartzen joan daitezen es-
pero direnak. Plaza, parke eta kale bi-
zien mugimenduak jolasera bideratu
gaitzala! 

IÑIGO IRURZUN
IKASLEA 

Jolasa

Behin pentsatzen
jarrita, larritzekoa 
dena zera da, gure
herriko gazteen 
aisialdi eredua 
lokal itxietara 
bideratu dugula

KOMIKIA JOSEBA ANTXUSTEGIETXARTE

EGURALDIA

OSTIRALA
Eguraldi txukunarekin hasiko dugu
eguna, baina orduak aurrera igaro
ahala zertxobait okerrera egingo du.
Goizean, nahiz ipar-mendebaldeko
haizea ibili, zeruan hodeiak eta ostar-
teak eta tenperatura atseginak izango

ditugu: 17-18º.
Arratsaldean or-
dea haizea zertxo-
bait indartu eta
eguraldia pixka
bat ezegonkortu-
ko da. Zerua estal-
tzen joango da eta
tarteka zaparra-
daren bat edo bes-
te izango da. Hala
ere, euria ez da
protagonista izan-

go, orokorrean gutxi botako baitu.

LARUNBATA
Egun kaxkarra izango da. Egun osoan
zaparrada giroa nagusituko da eta gai-
nera tarteka mardul botako du, non
momentu batzuetan ekaitzak jo eta
zaparrada gogorren bat bota dezake-
en, batez ere, eguerditik aurrera. Goi-
zean euri gutxiago egingo du eta os-
tartetxoren bat edo beste ikusiko
dugu. Tenperatura igo egingo da: 20-
22 gradu. Epeltasun hori izango da
arratsalde partean ekaitzak elikatuko
dituena. Haizeak ekialde /hego-ekial-
deko ukitua izango du goizean eta
ipar-mendebaldekoa arratsaldean,
non tarteka zakar joko duen.

JOERA
Igande, astelehenean zaparrada giro-
arekin jarraituko dugu eta tenperatu-
ra nabarmen behera, berriz ere negu
ukitukoa izanik: 11-13º. Astelehenean
ere antzeko balioetan mugituko da.
Igande gau partean elurra Tolosalde-
ko tontorrik garaienetara bueltatuko
zaigu eta 1100-1200 metrotik gora bo-
tatzen duena elurretan izango da. 

FARMAZIAK

APIRILAK 27, OSTIRALA
TOLOSA
Egunekoa.Bengoetxea, E. 
Kale Nagusia, 7. 
Telefonoa: 943 67 06 48.

APIRILAK 28, LARUNBATA
TOLOSA
Egunekoa.Morant, R. 
Zabalarreta lorategiak, 1. 
Telefonoa: 943 67 38 49.

APIRILAK 29, IGANDEA
TOLOSA
Egunekoa.Etxebeste, J.M. 
Gernikako Arbolaren lorategiak, 3.  
Telefonoa: 943 65 10 40.

APIRILAK 30, ASTELEHENA
TOLOSA
Egunekoa.Bronte, C. 
Korreo kalea, 20.
Telefonoa: 943 67 60 13.

ZERBITZUAK
TOLOSALDEA

www.ataria.eus . 107.6 fm
2018ko apirilaren 27a

IKER 
IBARLUZEA

EGURALDI
MUTILA 

OSTIRALA
27

IGANDEA
29

LARUNBATA
28

ASTELEHENA
30

EGUNERO GAUEKO
GUARDIAKO FARMAZIA: 

TOLOSA • Morant, R. 
Zabalarreta Lorategiak, 1.

Tel.: 943 67 38 49.

ATARIA 
IRRATIA
OSTIRALA
09:00. Pasahitza. Iker Ibarluzearen
eguraldi iragarpena, solasaldi politikoa
Andoni Iturzaeta, Iñaki Azaldegi, Juan Inazio
Hartsuaga eta Maddi Sarasolarekin,  Azken
ostirala, Galtzaundiren Hitzez Hitzatala Igor
Agirrerekin eta azoka. 
11:00. Hamaiketakoa Aiztondo
Anoetaldea inguruko berriak.  
12:00. Entzuteko Jaioak musika saioa. 
18:00.Goizeko saioen onena.
20:00. Kantazgora musika saioa.
21:00. Mingaina txulora sexualitateari
buruzko saioa.

LARUNBATA
11:00. Trikiti musika.
14:00. (H)ari naizela. Imanol Artola Felix-
ek gidatutako bertso saioa.
16:00. Entzuteko Jaioak.
17:00. Kokondo. Oskar Tenarekin.
18:00. Entzuteko Jaioak. 
21:00. Playback Ataria. Adrianna
Gaultirrek gidatutako musika saioa.

IGANDEA
10:00. Asteko onena. 
16:00. Entzuteko Jaioak.
17:00. Kantazgora musika saioa.
18:00. Entzuteko Jaioak. 

ASTELEHENA
Egun osoan. Euskal musika.

28 KANALA
OSTIRALA
12:30. 1,2,3 Hemen da Miru.
13:30.Gaurkoan Tolosaldetik.
17:30.Gaurkoan Tolosaldetik.
21:30.Gaurkoan Tolosaldetik.
22:00.Zer jan.
22:30.Kulturizketa.
23:30.Gaurkoan Tolosaldetik.

107.6 fm
www.ataria.eus

ZORION
AGURRAK
Urtebetzeak,
urrezko
ezteiak,
ezkontzak,
jaioberriak...

943 65 56 95
ataria@ataria.eus

San Esteban 20
Tolosa

